
Ariketak

Gurasuak beti agintzen!
Landuko dittugunak:

Jan eragin ≠ Jatia egin

IKASMAILLA: LHko goi ziklua eta DBHko 1. eta 2.a
TALDIA: 4 laguneko taldetan.
HELBURUA: aginduak emoteko “eragin” forma eredutzat eskaintzia.
MATERIALA:  talde bakoitzeko guraiza-pare bat.
AZALPENA: ikasle danak lauko taldetan banatu eta elkarrekin jarriko dira. Eranskiñeko fotokopixia banatuko jako talde bakoitzari. Txarteletan gurasuak euren seme-alabei sarrittan emoten dotsen edo emon ahal dotsen aginduen adibide batzuk agertzen dira.  Ikasliak agindu danak irakurri eta honen aginduen gogortasunaren arabera maillakatuko dittue eta agindu bakoitzari zenbaki bat jarriko dotse: ikaslien ustez agindu danen artian ohikuena  edo “gogokuenetik” hasitta gogaikarrixenera arte,  1etik 20rako zenbaki bana jarriko dotse agindu bakoitzari. Talde horretako kidien ustez,  1 agindua betetzen errazena izango da, eta 20 gogorrena. 20 txartelak guraizekin moztu eta  karta multzo bat egingo dabe eta multzuarekin kartetan jolastuko dabe. 

           20 kartak jokalarixen artian banatuko dira, bakoitzari bosna karta. Jokalari bakoitzak bere kartak ondo gordeko dittu, beste inork ez ikusteko. Jokalarixen helburua jokaldixa bukatutakuan eskutartian dauzkan 5 kartekin ahalik eta puntu gutxien batzia da, hau da, jokuan zihar albokuari puntu gutxien balixo daben kartak hartzen saiatzia eta puntu gehixen balixo dabenak alboko jokalarixak hartzen saiatzia. Kartak banatu dittuan jokalarixaren eskumakua hasiko da. Honek, bere eskumakuari bere kartetatik bat hartuko dotsa. Kartia hartzerakuan, bere-bero!, hotza!, kontuz, kiskalduko zara eta! eta halako espresiñuak erabilli ahal dittue, alboko jokalarixa kartia aukeratzerakuan nahastu eta urduri jarri eragitteko eta komeni ez jakon kartia hartu deixen. Ondoren, azken honek bere eskumakuari hartuko dotsa beste bat , ... eta holaxe 3 erronda egin arte, jokalarixak elkarri karta bana  hartzen juango dira. 3 erronda egin ostian, jokalarixak esku artian geldittu jakuen kartak erakutsiko dittue, eta bakoitzak betetzia tokau jakon aginduak elkarri azalduko dotse: 

                 - Neri amak ... eta ...... eragin dost. Eta zuri?

                 -A zelakotxe suertia! Neri ....... eta ......eragin dost.

                  -Ez zaitte hainbeste kexatu, neria okerragua da eta! Neri..........

          Ondoren 20 puntu balixo daben agindua zeiñek daukan begiratuko dabe, eta tokatu jakonari esango dotse:

           Zer egin dozu  ba zure amak/aittak ......eragitteko, ba?

         Eta jokalarixak “zigor” hori justifikatu edo arrazoitzeko aitzaki bat (berari gertautako edo asmautako aldrebeskerixa edo portaera okerren bat) esan biharko dau. Adibidez:

Ba... atzo lagunekin jolastera juan nintzan eta arrebia eskolatik jasotzia ahaztu ez jaten, ba!

         Bakoitzak guztira zenbat puntu dauzkan kontatuko dabe eta berriz jokatuko dabe (irakasliak zenbat jokaldi izango diran erabakiko dau). Bukaeran puntu gutxien lortu dittuan jokalarixak irabaziko dau.

Eranskiña

	Neri amak/aittak eskolara etorri aurretik nere zapata eta zapatilla danei garbittu bat emon eragin dost.


	Neri amak/aittak txakurra pasiatzera etaratzeko goizeko 7:30etan jaiki eragin dost
	Neri amak/aittak berakin errekauak egittera juan eragin dost.



	Neri erropia zikindu jat eta amak/aittak etxera juan eta arropaz aldatu eragin dost.


	Neri amak/aittak etxeko lanak bukatzeko goizeko 7retan jaiki eragin dost.


	Neri amak/aittak eskolara etorri aurretik oheko izarak aldatu  eragin dost

	Neri amak/aittak armozau aurretik eskuak jaboiakin garbittu eragin dost.


	Neri amak/aittak gaur baiñatu eta medikuarenera juateko goizeko 6:30etan jaiki eragin dost.


	Neri amak/aittak eskolara etorri aurretik nere liburu danak jaso eragin dost.

	Neri amak/aittak eskolara etorri aurretik eskuko eta oiñetako hazazkalak moztu eragin dost.


	Neri amak/aittak odola etaratzeko goizeko 6retan jaiki eragin dost.


	Neri amak/aittak eskolako liburuak eta ipuiñak forratu eragin dost.



	Neri amak/aittak eskolara etorri aurretik ondo orraztu eta ilian kolonia bota eragin dost.


	Neri amak/aittak sekulako espinaka platerkadia jan eragin dost.


	Neri amak/aittak eskolara etorri aurretik gelako arropa danak jaso eragin dost.

	Neri amak/aittak kalera juan aurretik eskolako etxeko lanak bukatu eragin dost.


	Neri amak/aittak lenteja platerkada galanta jan eragin dost.


	Neri amak/aittak eskolara etorri aurretik katuari jaten emon eragin dost.

	Neri amak/aittak galtzerdi zatar honek jantzi eragin dost.


	Neri amak/aittak sekulako baba platerkadia jan eragin dost.

